
Vijayate Tavepsitam

విజయతే తవేప్సితమ్

జగదధీశ!త్వాం స్తువన్తి  సకలమానవాస్సదా
నిగదితో మనీషిభిశ్చ త్వం పరాత్మదైవతమ్  ।
విజయతే తవేప్సితం సదాపి జగతి నిశ్చితం
సదయమాతనోతు నిత్యమఙ్గలం  దయానిధే!॥ ౧॥
దినకరం దినే దినే దినాత్యయే నిశాకరం
పునరసంఖ్యతారకా విలోకయామహే దివి ।
అహో! విచిత్రమద్భుతం  త్వదీయసర్గవైభవం 
కథం ను పారయేమ తస్య సంస్తవాయ హే ప్రభో !॥౨॥
సాగరే సముద్ధతే  సమున్నతే చ పర్వతే
ద్యోతతే విభో! భవద్గభీరతా  నమోస్తు తే ।
త్వాం స్తువన్తి  కలకలం ఖగాశ్చ నిమ్నగాశ్చ భో!

త్వాం వదన్తి సర్వశక్తమితి  చ తత్త్వవేదినః ॥ ౩॥
జగదహో కియన్మనోజ్ఞమథ  చ మర్త్యజీవితం
నియతమత్ర జన్మ లబ్ధమితి  చ పుణ్యహేతుకమ్ ।
సఫలమస్తు త్వత్కృపావరేణ భువనజీవనం
సకలలోకనాథ!దురితమోచనం విదేహి భో!॥ ౪॥
— శ్రీ ముత్తలపురం మోహనదాసః ।

